
సీ.  జయపురాధిపుఁడైన జయసింహ భూపతి కుష్ఠరోగముచేతఁ గుందుచుండె

     నెట్లు నివర్తించు • నీరోగమని చింతఁ గుడిచె నౌషధములు • కోటి పేరు

     వెల్లంకులకు సొమ్ము • వెచ్చించె లక్షలు పాప మెట్టిదియొకో • పాయదయ్యె

     వ్యాధి యొక్కంతయు • వైద్యులు పలువురు చనిరి దీనికి మందుఁ • గన మటంచు



తే.గీ. నంత నొకనాడు డెందాన వంత మిగిలి | నిదుర పోవంగఁ గలలోన , నిరుపమాన

     పురుషుఁ డొక్కండు గాన్పించి • నరవరేణ్య | యశ్వమేధంబు నొనరింపు • మని వచించెఁ



ఉ.  అంతట మేలుకాంచి యచలాధిపుఁ డాత్మపురోధఁ గాంచి స్వ

     ప్నాంతరుదంత మెల్ల విన • నాడిన వల్లె యటంచు నాతఁ డ

     శ్రాంతత యత్నముం జలుప • బ్రాహ్మణసంఘమువారు కొంద రీ

     చింత పొసంగునే కలి నిషిద్ధమటంచు వచించి రెంతయున్ II



క.   దానన్ భగ్నమనోరధుఁ | డై నరపతి కుందుచుండ • నా రేయి గలన్ 

     ధీనిపుణుఁడైన తొల్లిటి | మానవుఁడే నచ్చి పలికె • మధుమధురముగాన్॥



క.   ఎంతయు సర్వం పాప్మా | నంతరతి యటంచు నే జనశ్రేష్ఠుఁడు ధీ

     మంతుఁడు వచించు గంగా , ప్రాంతంబున వాని గనుము . వారాణసిలోన్॥



క.   అనవుఁడు విని మేల్కని య , జ్జనపతి కాశికిని వేగఁ జని యున్మత్తుం

     డునుబోలె గంగకడఁ దా | నను బాప్మానం తరతి యటంచు నిరతమున్॥



ఆ.వె. ఇట్లు కొన్ని దినము • లేగంగ నాగంగ | లోన ముణిగి లేచి • మేను దుడుచు

      నొక్క ద్విజకులేంద్రుఁ • డెక్కటి తరతి పదంబు శ్రుతులఁ జొచ్చి • దాయవచ్చి॥



క.   వింతగ సర్వం పాప్మా నంతరతి శ్రుతిని జదువ • నరనాధుఁడు దా

     నెంతయు సంతస మొదవ ని | జాంతికమున విప్రు  జూచి , యతిభక్తి మెయిన్॥



క.   జయసింహుండను రాజను | జయపురనాధుండ నశ్వ • సవనము నాచే

     దయతోఁ జేయింపంగల | భయరహితుఁడు గలఁడె యంచుఁ • బ్రార్థింపంగన్॥



చ . పలువురు విప్రు లొక్కమొగి , వాచ వివాద వినోదులై కడున్  

     గలి హరిమేధముం దలపఁ - గాదనిరే నిది సేయకున్నఁ బే 

     శల తనుభావముం బడయఁ జాలను • నాకును స్వప్నమం దన

     ర్గళమతి నొక్క భూసురుఁడు • గన్పడి చెప్పె నుపాయ మర్మిలిన్॥



తే.గీ. అతవి వచనంబుకతన నే • నరుగుదెంచి ! యున్నవాఁడ ననంగ నా యుర్వీసురుఁడు

     కరుణ వీక్షించి యోధరా వరవరేణ్య, తురగమేధంబు సేయింతు • వెరవకు మి క "

		 ఈ పేజీలో చివరి మార్పు 22 మార్చి 2022న 06:00కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

